
ЗАХИДАЛ 3

	 

	ИНКИЛАБ ЗИНДАБАД1

	 

	1931 оны нэгдүгээр сарын 7

	 

	Энхрий охин Приадаршини2 минь чамтай уулзахыг зөвшөөрөөгүй болохоор чамайгаа улам ч энхрийлэн санах юм. Өнөөдөр чамд захидал бичихээр суутал алсад тэнгэр дуугарах мэт намуухан нүргэлэн хашхирах дуун чихэнд сонстов. Эхлээд би юү гээд байгааг нь ойлгохгүй байсан боловч нэг л сэтгэл зүрхэнд дулаахан маш танил дуун байсан юм. Уг дуун аажмаар ойртох шиг болж улам чанга нүргэлэн ирснийг сонсвол: «Инкилаб зиндабад!», «Инкилаб зиндабад!» хэмээн хашхирч байсан нь илт болов. Нүргээнт тэр дуунд шоронгийн хана доргин байсан ба бид түүнийг сонсоод хэчнээн баяр хөөр болсон гээч. Тэд чухам хэн байсан, манай дайчин лоозонг манай шоронгийн хажуугаар тийм ойрхон хашхирч явсан тэр хүмүүс! хотоос ирсэн эрэгтэй, эмэгтэй хүмүүс байсан уу, тосгоноос ирсэн тариачид байсан уу гэдгийг би мэдэхгүй байна. Өнөөдөр тэгж явах ямар шалтаг гарсныг ч би бас мэдэхгүй байна. Гэвч хэн ч байлаа гэсэн тэд бидний сэтгэлийг асар их хөдөлгөсөн учраас бид тэдэнд хамгийн сайн сайхныг хүсэн ерөөсөн билээ. 

	Бид яагаад «Инкилаб зиндабад» гэсэн лоозон хашхирдаг болсон бэ? Бид яагаад өнөөдөр хувьсгал, их өөрчлөлт хийхийг хүсэх болсон бэ? Өнөөдөр Энэтхэг их өөрчлөлт хийхийг хүсэж байгаа юм. Гэвч бид бүхний хүссэнээр Энэтхэгт их өөрчлөлт болж Энэтхэг тусгаар тогтносон орон боллоо ч гэсэн бид тайван сууж болохгүй билээ. Хувьсан өөрчлөгддөггүй амьд юмс гэж энэ дэлхийд байхгүй. Бүх байгаль өдөр бүр, мөч тутам хувьсан өөрчлөгдөж байдаг ба гагцхүү амьгүй бодис л үүрд хэвээр байдаг аж уу. Урсан байсан тунгалаг ус урсахаа боливол өмхий шалбааг болно. Хүн ба улс үндэсний амьдрал ч ялгалгүй тийм байдаг. Бид хүссэн хүсээгүй хөгширч өнгөрөх нь үнэн. Балчир хүүхэд бяцхан охин болж бяцхан охид хүүхэн, улмаар авгай, хөгшин эмгэн болно. Юм ингэж өөрчлөгддөгийг бид хүлээхээс аргагүй юм. Гэвч ертөнц өөрчлөгддөгийг хүлээн зөвшөөрөхийг хүсэхгүй хүн олон байдаг. Тэр бол оюун санаагаа цоожилчхоод гаднаас нь шинэ үзэл санаа оруулахгүй байна гэсэн үг юм. Юмыг бодож сэтгэнэ гэдэг шиг аймшигтай юм тэдэнд байдаггүй. Тэглээ гээд юу болов оо? Тэртэй тэргүй дэлхий цааш явдгаараа явж, тэд болон тиймэрхүү хүмүүс өөрчлөгдөн байгаа нөхцөлд өөрийгөө нийцүүлэхгүй байлаа ч гэсэн зуун дөчин жилийн өмнөх Францын Агуу их хувьсгал буюу арван гурван жилийн өмнөх Оросын хувьсгал шиг их дэлбэрэлт, их хувьсгалууд удаа дараалан болсоор байгаа билээ. Бид ч гэсэн өнөөдөр манай оронд хувьсгал болж байгааг харж байна. Бид тусгаар тогтнохыг хүсэж байгаа нь ч мэдээж. Гэвч бид түүнээс их зүйл хийхийг хүсэж байгаа билээ. Бид бүх бохирдсон усыг цэвэрлэж газар сайгүй цэвэр тунгалаг ус урсгахыг хүсэж байна. Бид манай оронд байгаа бүхий л хир буртаг, ядуу зүдүү байдлыг арчин цэвэрлэх ёстой. Бид бас олон хүний ухамсраас бодож сэтгэхэд нь саад бологч харанхуй мананг нь чадах ядахаараа арилган бидний хийхийг зорьж байгаа их ажил дээр тэдэнтэй хамтран ажиллах ёстой. Тэр ажил аварга их учраас цаг хугацаа шаардах нь магад. Түүнд нь ядаж л сайн түлхэц үзүүлье л дээ Инкилаб зиндабад!

	Бид манай хувьсгалын босгон дээр ирээд байна. Ирээдүй юу авчрахыг бид одоогоор хэлж чадахгүй байна. Харин бидний хөдөлмөр бүр өнөөдөр сайхан үр шимээ өгөөд байна. Энэтхэгийн эмэгтэйчүүдийг хар л даа, тэд тэмцэлд бүхний түрүүнд орж ямар их бадрангуй явнам бэ! Ялдам бөгөөтөл зоригтой, шантаршгүй байдлаараа бусдад хэчнээн их үлгэр дуурайл үзүүлж байгааг харцгаа. Манай зоримог сайхан эмэгтэйчүүдийн нүүр царайг халхлан байсан гивлүүр (нүүрийн халхавч) тэдэнд болон тэдний улс орны хувьд жигшүүрт зүйл байсан билээ, гэтэл тэр одоо хаана байна вэ? Тэр зүйл бидний ахуйгаас арилж өнгөрсөн үеийн үлдэгдлийг хадгалдаг музейн тавиур дээр зохих байраа эзлэн байгаа биш гэж үү?

	Бас манай охид хөвүүдийг, харцгаа л даа. Урьд цагт тэдгээр хүүхдийн эцэг эх аймтгай, боолын ёсоор биеэ авч явсан байж болох юм. Гэтэл өнөө үеийн хүүхдүүд боолчлолд байх, аймтгай хулчгар байхыг хүлцэн тэвчихгүй гэдэгт эргэлзэх хүн байна гэж үү?

	Тийнхүү цагийн хүрд тасралтгүй эргэлдсээр доодчууд нь өөдлөн өндийж дээдчүүд нь байраасаа бууж байна. Манай оронд ч мөн тийм цаг ирээд байна. Харин түүнд нь бид хэн ч зогсоож үл чадах тийм түлхцийг нэгэнт өгсөн билээ. 

	Инкилаб зиндабад!

	Монгол хэвлэлийн газраас

	Зөвлөлтийн хэвлэлийн газраас

	Оршил өгүүлэл

	Зөвлөлтийн уншигчдад

	Өмнөх үг

	Дөрөв дэх хэвлэлд зориулсан оршил

	Нэг дэх хэвлэлд зориулсан зохиогчийн өмнөх үг

	Төрсөн өдөрт зориулсан захидал

	1. Шинэ жилийн бэлэг

	2. Түүхийн сургамж

	3. Инкилаб Зиндабад

	4. Ази ба Европ

	5. Эртний соёл иргэншил ба бидний өв уламжлал

	6. Эллинүүд

	7. Грекийн хот˗улс

	8. Өрнөд азид байсан эзэнт гүрнүүд

	9. Хуучин уламжлалын балаг

	10. Эртний Энэтхэгийн тосгон˗улс

	11. Хятад орон нэгэн мянган жилийн хугацаанд

	12. Өнгөрсний дуудлага

	13. Баялаг хэнд очиж байв аа

	14. Христосын мэндлэхээс өмнөх зургаа дахь зуун ба шашин

	15. Перс ба Грек

	16. Эртний Грекүүдийн сүр хүчин

	17. Нэрт байлдан дагуулагч сэхүүн зант хүн

	18. Чандрагупт Маурья ба «Артхашастра»

	19. Гурван сар!

	20. Аравийн тэнгис

	21. Амарч аялан яваагаар зүүдэлсэн минь

	22. Амьдрахын төлөө хүний тэмцэл

	23. Тойм

	24. Бурхны ивээлт Ашуг хаан

	25. Ашугийн үеийн дэлхий дахин

	26. Цин, Хан улсын үе

	27. Ром Карфагены эсрэг

	28. Ромын бүгд найрамдах улс эзэнт гүрэн болсон нь

	29. Өмнөд Энэтхэг умардаасаа давамгайлах болов

	30. Хил залгасан Кушаны эзэнт улс

	31. Есүс ба Христос

	32. Ромын эзэнт гүрэн

	33. Ромын эзэнт гүрэн бутарч хоосон нэр болон хувирсан нь

	34. Дэлхий дахины улс гэсэн үзэл

	35. Парфи ба Сасанид

	36. Өмнөд Энэтхэг колонитой болсон нь

	37. Гуптүүдийн эзэмшлийн үе дэх индустаны түрэмгийлэл

	38. Хүннү нар Энэтхэгт орж ирсэн нь

	39. Энэтхэг гадаад зах зээл дээр ноёрхсон нь

	40. Улс орон, соёл иргэншлийн мандал, мөхөл

	41. Тан улсын үеийн Хятадын хөгжилт

	42. Чосон ба Дай Ниппон нар

	43. Харшавардхан ба Сюань цзан

	44. Өмнөд Энэтхэгээс олон хаад, жанжин бас нэг их хүн төрсөн нь буй

	45. Энэтхэг орон дундад эртний үед

	46. Тансаг сайхан Ангкор ба Шривиджайя хот

	47. Ромыг дахиад л харанхуй манан бүрхэв

	48. Исламын үүсэл

	49. Арабууд испаниас монгол хүртэл байлдан дагуулсан нь

	50. Багдад ба Харун˗ар˗Рашид

	51. Харшаас Махмудын үе хүртэлх умард Энэтхэг

	52. Европын орнууд үүссэн нь

	53. Феодалын систем

	54. Хятад улс нүүдэлчдийг өрнө зүг тухирсан нь

	55. Япон дахь Сёгуны хаанчлал

	56. Хун эрж хайсаар л

	57. Манай эриний анхны мянган жилийн төгсгөл

	58. Ази, Европыг эргэж нэг харвал

	59. Америкийн Май нарын соёл иргэншил

	60. Мохенжо˗˗Дарод дахиад нэг очъё

	61. Кордова ба Гранада

	62. Загалмайтны аян дайн

	63. Загалмайтны аян дайны үеийн Европ

	64. Европын хотууд үүссэн нь

	65. Афганчууд Энэтхэгт довтлов

	65. Делийн хаан˗боолууд

	67. Чингис хаан Ази, Европыг донсолгосон нь

	68. Монголчууд дэлхийг ноёрхсон нь

	69. Их жуулчин Марко Поло

	70. Католик сүм хийд дайнч болсон нь

	71. Нэр сүрийн эсрэг тэмцэл

	72. Дундад эртний үе төгссөн нь

	73. Тэнгисийн зам нээсэн нь

	74. Монголын эзэнт гүрэн задран унасан нь

	75. Энэтхэг хэцүү асуудлаа шийдэхээр завднам

	76. Өмнөд Энэтхэгийн хаанчлал

	77. Виджаянагар 

	78. Малай орны эзэнт улсууд болох Маджапахит ба Малакка

	Өрөлтөд 1986—12—9. 

	Хэвлэлтэд 1987—1—25

	Цаасны хэмжээ 84x108 1/32 

	Хэвлэсэн тоо 10000

	ХГ № 52/86 Зах № 374 

	Хх 13,25 Хнх 22,26 Тх 20,85 

	Үнэ 5 төг 10 мөн

	 

	Улсын Хэвлэлийн Газар. 

	Улаанбаатар Элдэв˗ Очирын гудамж, 7.

	 

	Д. Сүхбаатарын нэрэмжит Хэвлэлийн комбинатад хэвлэв. 

	Улаанбаатар, Сүхбаатарын талбай, 6.

Notes

		[←1]
	 «Хувьсгал мандтугай!» гэсэн утгатай үг




	[←2]
	 Индирагийн хоёр дахь нэр «хайр булаам» гэсэн утгатай үг. 

